
တၢ်ဂ့ၢ်တၢ်ကျိၤ လၢ ACCESS လၢ ELLs အဂီၢ် (ACCESS for ELLs)

ACCESS

ACCESS for ELLs န့ၣ် မ့ၢ်တၢ်မနုၤလဲၣ်.
ACCESS for ELLs (ACCESS) န့ၣ် မ့ၢ်၀ဲ တၢ်သမံသမိး လၢအထိၣ်ဒွး၀ဲ တၢ်သ့အဲကလံးကျိာ်ဂ့ၤဂ့ၤဘၣ်ဘၣ် လၢ တၢ်ဒိကနၣ်, တၢ်
ဖးလံာ်, တၢ်ကတိၤတၢ်, ဒီးတၢ်ကဲွးလံာ်အပူၤ ဒ်တၢ်ပာ်ဖျါထီၣ်တ့ၢ်အီၤလၢ WIDA အဲကလံးကျိာ် တၢ်လဲၤထီၣ်လဲၤထီ (English 
Language Development), (ELD) တီၤပတီၢ် တဖၣ်အပူၤလီၤ. တၢ်အတီၤပတီၢ်တဖၣ်အံၤ ဘၣ်တၢ်ဟံးန့ၢ်စူးကါအီၤလၢ 
Minnesota ဒီး ခီဆၢ ပာ်ဖျါထီၣ် တၢ်လိၣ်ဘၣ်ကျိာ် လၢကီၢ်စဲၣ် အခဲဒမံၣ်တၢ်မၤလိမၤဒိးတၢ်ဂ့ၢ်တၢ်ကျိၤ တီၤပတီၢ်တဖၣ်လီၤ.

မ့ၢ်မတၤဟံးန့ၢ် ACCESS လဲၣ်.
ပှၤမၤလိအဲကလံးကျိာ်ခဲလၢာ် လၢအနုာ်ဆဲးလီၤမံၤလၢ K–12 တီၤ လၢ Minnesota ကမျၢၢ် ကီၢ်ရ့ၣ်ကၠိလီၢ်က၀ီၤ ဒီး ခၠးထၢၣ်

 (charter) ကၠိအပူၤတဖၣ် ဒိးန့ၢ်ဘၣ် ACCESS လီၤ. ပှၤကၠိဖိတနီၤ လၢအဒိးန့ၢ်ဘၣ် နီၢ်တဂၤစုာ်စုာ် တၢ်မၤလိမၤဒိး တၢ်ရဲၣ်တၢ်ကျဲၤ

 (Individualized Educational Program (IEP)) ဒီး တုၤထီၣ်ထီၣ်ဘးဒီး တၢ်ကြၢး၀ဲဘၣ်၀ဲတၢ်လိၣ်ဘၣ် လီၤတံၢ်လီၤဆဲးတဖၣ် က

ဟံးန့ၢ်၀ဲဒၣ် WIDA Alternate ACCESS လီၤ.

ဘၣ်မနုၤအဃိ ပှၤကၠိဖိတဖၣ် ဟံးန့ၢ် ACCESS လဲၣ်.
ACCESS ဟ့ၣ် ပှၤကၠိဖိတဖၣ် တၢ်ခွဲးဂ့ၤယာ်ဘၣ် လၢကဒုးနဲၣ်ပာ်ဖျါထီၣ် အဲကလံး ကျိာ်တၢ်သ့တၢ်ဘၣ်တဖၣ် လၢအ၀ဲသ့ၣ်မၤလိဘၣ်၀ဲတဖၣ်
 ဒီး မၤလိသ့ထီၣ်သးလၢ တၢ်မၤလိတီၤဒၢးအပူၤလီၤ. ကၠိသရၣ်တဖၣ် စူးကါ တၢ်အစၢတဖၣ် လၢကဘိးဘၣ်သ့ၣ်ညါ တၢ်ဆၢတဲာ် ဘၣ်ဃးဒီး
 နီၢ်တဂၤစုာ်စုာ် ကျိာ် တၢ်လဲၤထီၣ်လဲၤထီ ဒီး လၢကဆၢတဲာ် တၢ်ကြၢး၀ဲဘၣ်၀ဲ လၢအဆဲးမၤအသးဆူညါ လၢတၢ်မၤစၢၤတဖၣ် လၢဘၣ်တၢ်ဟ့ၣ်
လီၤအီၤလၢ တၢ်သိၣ်လိ တၢ်မၤလိမၤဒိးကျိာ် တၢ်ရဲၣ်တၢ်ကျဲၤ အပူၤအဂီၢ်သ့န့ၣ်လီၤ. ကၠိတဖၣ် စူးကါတၢ်သမံသမိးအစၢတဖၣ် လၢကမၤစၢၤ
ကွၢ်စူၣ် ကယာ် အဝဲသ့ၣ်အတၢ်မၤကဲထီၣ်လိၣ်ထီၣ်တၢ် လၢတၢ်မၤပှဲၤထီၣ် ပှၤမၤလိ ကျိာ်အါကျိာ်တဖၣ် အတၢ်လိၣ်ဘၣ်တဖၣ်အပူၤသ့န့ၣ်လီၤ. 
ဟံၣ်ဖိဃီဖိတဖၣ် စူးကါတၢ်သမံသမိးအစၢတဖၣ် လၢကဆီၣ်ထွဲမၤစၢၤ အဝဲသ့ၣ်အဖိ သ့န့ၣ်လီၤ.

 




ACCESS မၤအသးအခါဖဲလဲၣ်.
ACCESS ဘၣ်တၢ်မၤအီၤကိးနံၣ်ဒဲး တုၤလၢ ပှၤကၠိဖိ ဟးထီၣ်လၢ အ၀ဲသ့ၣ် အတၢ်သိၣ်လိ တၢ်မၤလိမၤဒိးကျိာ် တၢ်ရဲၣ်တၢ်ကျဲၤန့ၣ်လီၤ. 

တၢ်ဒိးစဲး ဘၣ်တၢ်ရဲၣ်ကျဲၤမၤအီၤဖဲ လါယနူၤအါရံၣ်အလၢာ် တုၤလၢ လါမာ်ရှး အလၢာ်လီၤ. 

ပှၤကၠိဖိတဖၣ် ဟံးန့ၢ် ACCESS ဒ်လဲၣ်.
ပှၤကၠိဖိအါတက့ၢ် ကဟံးန့ၢ် ACCESS လၢအ့ထၢၣ်နဲးအဖီခိၣ် လီၤ. ပှၤကၠိဖိ တီၤဖိသၣ်တဖၣ် ဟံးန့ၢ် တၢ်သမံသမိး ဒီးကၠိသရၣ် လၢနီၢ်

တဂၤစုာ်စုာ်လီၤ. ပှၤကၠိဖိတနီၤ ဟံးန့ၢ် ACCESS လၢလံာ်က့အဖီခိၣ် ဒိးသန့ၤ ထီၣ်အသးလၢ အ၀ဲသ့ၣ် အတၢ်လိၣ်ဘၣ်တဖၣ်အဖီခိၣ်, 

ပၣ်ဃုာ်ဒီး ပှၤလၢအမၤန့ၢ် IEP မ့တမ့ၢ် 504 တၢ်တိာ်ကျဲၤ သ့န့ၣ်လီၤ.

တၢ်ဂ့ၢ်တၢ်ကျိၤအါထီၣ် လၢတၢ်မၤန့ၢ်အီၤသ့လၢ MDE’s Student and Families Statewide Testing ပှာ်ယဲၤကဘျံးပၤ
(Students and Families > Programs and Initiatives > Statewide Testing အဖီလာ်).

https://education.mn.gov/MDE/fam/tests/index.htm



